
საქართველოს სასჯელაღსრულების, პრობაციისა და იურიდიული დახმარების საკითხთა 

მინისტრის ბრძანება №645

2009 წლის 29 სექტემბერი
ქ. თბილისი
„საქართველოს სასჯელაღსრულების, პრობაციისა და იურიდიული დახმარების საკითხთა სამინისტროს სისტემის მოსამსახურეთათვის სახელმწიფო სპეციალური წოდებების მინიჭების წესის დამტკიცების თაობაზე“ საქართველოს სასჯელაღსრულების, პრობაციისა და იურიდიული დახმარების საკითხთა მინისტრის 2009 წლის 29 ივნისის №272 ბრძანებაში ცვლილებებისა და დამატებების შეტანის შესახებ
„ნორმატიული აქტების შესახებ“ საქართველოს კანონის 36-ე მუხლის პირველი პუნქტის შესაბამისად, ვბრძანებ:

1. „საქართველოს სასჯელაღსრულების, პრობაციისა და იურიდიული დახმარების საკითხთა სამინისტროს სისტემის მოსამსახურეთათვის სახელმწიფო სპეციალური წოდებების მინიჭების წესის დამტკიცების თაობაზე“ საქართველოს სასჯელაღსრულების, პრობაციისა და იურიდიული დახმარების საკითხთა მინისტრის 2009 წლის 29 ივნისის №272 ბრძანებით (სსმ III, 07.07.2009წ., №84, მუხ. 897) დამტკიცებულ წესში შევიდეს შემდეგი ცვლილებები და დამატებები:

ა) მე-4 მუხლის მე-6 პუნქტი ჩამოყალიბდეს შემდეგი რედაქციით:

„6. სასჯელაღსრულების დეპარტამენტის მოსამსახურეებს პირველად, მორიგ უმცროს (გარდა სასჯელაღსრულების დაწესებულების მოსამსახურეებისა) და საშუალო სპეციალურ წოდებებს (მათ შორის, სპეციალურ ან სამხედრო წოდებასთან გათანაბრებულ წოდებებს) ანიჭებს სასჯელაღსრულების დეპარტამენტის თავმჯდომარე.“;
ბ) მე-4 მუხლის მე-8 და მე-9 პუნქტები ჩამოყალიბდეს შემდეგი რედაქციით:

„8. სასჯელაღსრულების დეპარტამენტისა და მის დაქვემდებარებაში არსებულ სასჯელაღსრულების დაწესებულებების მოსამსახურეებს უმცროსი სპეციალური წოდების მქონე თანამდებობაზე დანიშვნისას სპეციალური წოდება ენიჭებათ მათთვის სამხედრო სამსახურში მინიჭებული წოდების შესაბამისად, ხოლო ამ უკანასკნელის არქონის შემთხვევაში მიენიჭებათ პირველადი სპეციალური წოდება „იუსტიციის რიგითი.“.

9. სამხედრო ძალების ოფიცრებს სასჯელაღსრულების დეპარტამენტში და მის დაქვემდებარებაში არსებულ სასჯელაღსრულების დაწესებულებებში მიღებისა და სამინისტროს მოხელეთა რეზერვში ჩარიცხვისას ენიჭებათ სამხედრო წოდების შესაბამისი სპეციალური წოდება.“;

გ) მე-4 მუხლს დაემატოს შემდეგი შინაარსის 101 პუნქტი:

„101. ბრძანების პროექტებს სამინისტროს საგამოძიებო დეპარტამენტის მოსამსახურეთათვის საშუალო და უფროსი სპეციალური წოდების მინიჭების თაობაზე თან ერთვის სპეციალური წოდების მინიჭების ფურცელი – წარდგინება (დანართი №5) შესაბამისი ხელმოწერებით, რომელსაც ავსებს სამინისტროს ადმინისტრაციის (დეპარტამენტი) საკადრო უზრუნველყოფის სამმართველო.“;

დ) ბრძანებას დაემატოს დანართი №5 თანდართული სახით.

2. ეს ბრძანება ამოქმედდეს გამოქვეყნებისთანავე.

დ. შაშკინი
 ,,დანართი №5

